
	1. Փոխվարչապետ Մհեր Գրիգորյանի գրասենյակի եզրակացություն 
	08.05.2024թ.

	
	N 02/16.20/16305-2024 

	1. Աջակցության ծրագրի համար նախատեսել մշտադիտարկման ու գնահատման համակարգ, որպեսզի՝ (ա) գնահատվի ծրագրի արդյունավետությունը, (բ) առաջիկա տարիներին աջակցության նմանատիպ ծրագրերը լինեն առավել փաստահենք,
2. Դիմումներն անհրաժեշտ է ընդունել բացառապես էլեկտրոնային տարբերակով՝ բացառելով քաղաքացուց այնպիսի տեղեկության պահանջը, որը հասանելի է պետական որևէ մարմնի: 
	1. Ընդունվել է։



2. Ընդունվել է։
 

	2. Վարչապետի աշխատակազմի ծրագրերի փորձաքննության վարչության եզրակացություն
	06.05.2024թ.

	
	N 02/16.20/16089-2024

	Նախագծով հաստատվող «Կոնյակի սպիրտի արտահանման աջակցության ծրագիրը» սահմանափակվում է միայն որոշումն ուժի մեջ մտնելու օրվանից մինչև 2024թ. դեկտեմբերի 30-ը ծրագրի շահառու համարվող տնտեսավարող սուբյեկտին «Պետական տուրքի մասին» օրենքի 20.1-ին հոդվածի 1-ին մասի աղյուսակի 5.1-ին կետի 2-րդ պարբերությամբ սահմանված՝ արտադրողի կողմից 100 հազար լիտրից ավելի իրացված կոնյակի և բրենդիի յուրաքանչյուր լիտրի համար լրացուցիչ 100 դրամ պետական տուրքի չափով աջակցության տրամադրմամբ: 
Այս կապակցությամբ առաջարկում ենք Նախագծում նախատեսել համապատասխան դրույթ՝ հանրապետությունում կոնյակագործության զարգացման ներուժի ավելացման (խաղողի մրցունակ սորտերի այգիների, արդի պահանջներին համապատասխան զինված արտադրությունների և որակի վերահսկման ժամանակակից համակարգերի առկայություն, արտահանման շուկաներում գերիշխող դիրքի նպատակադրում և այլն), հնարավորությունների պարբերական ուսումնասիրությունների իրականացման և անհրաժեշտ թիրախների և միջոցառումների (կարճաժամկետ և երկարաժամկետ) մշակման  վերաբերյալ:

	Ընդունվել է մասամբ։
Նախագծում ներառվել են դրույթներ Ծրագրի մշտադիտարկման վերաբերյալ։
Միաժամանակ տեղեկացնում եմ, որ ՀՀ-ԵՄ Համապարփակ և ընդլայնված գործընկերության համաձայնագրի (CEPA) 237-րդ հոդվածի հիման վրա «Հայկական կոնյակի» վերաբրենդավորման գործընթացի շրջանակներում որոշվել է, որ նոր անվանմամբ   հայկական կոնյակը պետք է գրանցվի որպես աշխարհագրական նշումով արտադրանք։ «Հայկական կոնյակի» վերաբրենդավորման գործընթացի շրջանակներում ակնկալվում է ԵՄ-ի աջակցության ծրագրի իրականացում՝ շուրջ 2.9 մլն եվրոյի չափով։ Այդ նպատակով մշակվել է Տեխնիկական առաջադրանք և հայտարարվել է մրցույթ։ Ծրագրի մեկնարկի կանխատեսվող ժամկետը 2024 թվականի հունիսն է և տևելու է 24 ամիս։ Ծրագրի շրջանակներում ի թիվս այլ աջակցությունների, նախատեսվում է նաև, որ ԵՄ-ն կաջակցի Հայաստանին՝
- մշակելու նոր անվանումով կոնյակի տեխնիկական հատկորոշումները, որը ներառելու է արտադրության մեջ օգտագործվող խաղողի սորտերի բնութագրերը, դրանց մշակության  գործելակերպը, կոնյակի արտադրության, հնացման և շշալցման գործընթացների նկարագրությունն ու մակնշման պահանջները,
- սահմանելու շուկայահանվող կոնյակի որակական հսկողության ապահովման նպատակով լաբորատոր ենթակառուցվածքների պահանջները,
- նախագծելու որակի վերահսկման կայուն համակարգ՝ արտադրանքի ստուգման և հավաստագրման ստանդարտացված ընթացակարգերով,
- վերահսկելու կոնյակի նոր անվանման օգտագործումը և զարգացնելու կարողությունները (կազմակերպական, տեխնիկական և սարքավորումներ),
- վերապատրաստելու անձնակազմին՝ հատուկ փորձարկման մեթոդների և  որակի վերահսկման ընթացակարգերի կիրառման համար։
Բացի այդ, Կառավարության 2021 թվականի նոյեմբերի 18-ի N 1902-Լ որոշման N 1 հավելվածի «Էկոնոմիկայի նախարարություն» բաժնի 5.1-ին՝ «ՀՀ արտահանման ռազմավարության և կից ճանապարհային քարտեզի մշակում և իրականացում» միջոցառման շրջանակներում ԱՄՆ ՄԶԳ «Տնտեսական հիմքեր՝ հանուն դիմակայուն Հայաստանի» ծրագրի աջակցությամբ մշակվել և Էկոնոմիկայի նախարարության ներքին քննարկմանն է ներկայացվել ՀՀ արտահանման 2025-2030թթ․ ռազմավարության և կից ճանապարհային քարտեզի նախնական տարբերակը, որում ներառվել են նաև արտահանման աջակցության գործողություններ արտահանման ներուժ ունեցող ապրանքների, այդ թվում՝  գինեգործական արտադրանքի համար։ 

	3. Վարչապետի աշխատակազմի իրավաբանական վարչության եզրակացություն
	06.05.2024թ.

	
	N 02/16.20/16089-2024

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագծի հավելվածի 10-րդ կետը (Տնտեսավարող սուբյեկտի և Նախարարության միջև կնքվում է պետական աջակցություն տրամադրելու պայմանագիր, որի օրինակելի ձևը սահմանվում է Էկոնոմիկայի նախարարի հրամանով), ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
	Ընդունվել է մասամբ։
   Ծրագրի 10-րդ կետը լրամշակվել է հաշվի առնելով, որ Ծրագրի շրջանակներում պետական բյուջեից աջակցությունը տրամադրվում է «4639-Այլ ընթացիկ դրամաշնորհներ» տնտեսագիտական դասակարգման հոդվածով, իսկ Կառավարության 2003 թվականի դեկտեմբերի 24-ի N 1937-Ն որոշման հավելվածով հաստատված Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգի 2-րդ կետի համաձայն Կազմակերպությանը սուբսիդիա կամ դրամաշնորհ տրամադրվում է սույն կարգի համաձայն կնքված քաղաքացիաիրավական պայմանագրերի հիման վրա, որի օրնակելի ձևը հաստատվել է Ֆինանսների նախարարի 2021 թվականի օգոստոսի 10-ի N 422-Ա հրամանով։


	4. Արդարադատության նախարարություն 
	02.02.2024թ.

	
	N /27.3/4146-2024

	1.	«Կոնյակի սպիրտի արտահանման աջակցության ծրագիրը հաստատելու մասին» Հայաստանի Հանրապետության կառավարության որոշման Նախագծի (այսուհետ՝ նախագիծ) նախաբանում որպես լիազորող նորմ առաջարկում ենք լրացնել նաև «Արդյունաբերական քաղաքականության մասին» օրենքի 4-րդ հոդվածի 2-րդ մասը, համաձայն որի՝ Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով հաստատում է պետական օժանդակության և աջակցության ծրագրեր: 
Բացի այդ, նախագծի նախաբանի N «1902-Ա» բառերն անհրաժեշտ է փոխարինել N «1902-Լ» բառերով:
2.	Նախագծի 2-րդ կետում անհրաժեշտ է հստակեցնել, թե «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման մեջ համապատասխան փոփոխություններ և լրացումներ կատարելու մասին առաջարկություններն ում պետք է ներկայացվեն:
3.	Նախագծի և նախագծով հաստատված հավելվածի (այսուհետ՝ Հավելված) վերնագիրն է՝ «Կոնյակի Սպիրտի արտահանման աջակցության ծրագիր», մինչդեռ հավելվածի ամբողջ տեքստը վերաբերում է կոնյակի և բրենդիի սպիրտի արտահանմամբ զբաղվող տնտեսվարող սուբյեկտներին ֆինանսական աջակցություն տրամադրելուն, ուստի անհրաժեշտ է նախագծի և Հավելվածի վերնագիրը և բովանդակությունը համապատասխանեցնել միմյանց, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
4.	Հավելվածի 3-րդ կետի 3-րդ ենթակետի համաձայն՝ Ծրագրի իմաստով տնտեսավարող սուբյեկտ են համարվում (...) իրավաբանական անձինք և անհատ ձեռնարկատերերը, որոնք արտահանվող կոնյակի և բրենդիի սպիրտների խմբաքանակների նմուշառումը ապահովել են մաքսային ձևակերպումների ընթացքում, մինչդեռ Հավելվածի 6-րդ կետի 2-րդ ենթակետի համաձայն՝ Տնտեսավարող սուբյեկտը Տեղեկանքը ստանալուց հետո աջակցություն ստանալու նպատակով Ծրագրի N 2 ձևին համապատասխան էլեկտրոնային կամ թղթային տարբերակով դիմում է ներկայացնում էկոնոմիկայի նախարարություն, որին կցում է՝ միջազգային հավատարմագրում ունեցող կազմակերպության կողմից տրամադրված տեղեկանքը այն մասին, որ արտահանվող կոնյակի և բրենդիի սպիրտի խմբաքանակների նմուշառումը կատարվել է մաքսային ձևակերպումների ընթացքում և մաքսային ծառայության կողմից դրվել է կապարակնիք: Հավելվածի 3-րդ կետի 3-րդ ենթակետը անհրաժեշտ է վերանայել, հաշվի առնելով որ մաքսային ծառայության կողմից կապարակնիք դնելու վերաբերյալ կարգավորումը բացակայում է: 
Միաժամանակ հայտնում ենք, որ Հավելվածի 3-րդ և 4-րդ  կետերով, Ձև 2-ով և Ձև 3-ով կիրառված «2-րդ կետի» բառերն անհրաժեշտ է փոխարինել «2-րդ մասի» բառերով, իսկ «1.2-րդ տողի» բառերն «1.2-րդ կետի» բառերով:
5.	Հավելվածի 4-րդ կետի «աջակցության» բառն անհրաժեշտ է փոխարինել «աջակցություն» բառով:
6.	Հավելվածի 6-րդ կետի 4-րդ ենթակետի «վճարված» բառից հետո առաջարկում ենք լրացնել «լրացուցիչ» բառը, նկատի ունենալով Հավելվածի 4-րդ կետը:
7.	Հավելվածի 6-րդ կետի 3-րդ ենթակետի համաձայն՝ տնտեսվարող սուբյեկտը դիմում է ներակայացնում էկոնոմիկայի  նախարարություն, որին կցվում է՝ միջազգային հավատարմագրում ունեցող կազմակերպության կողմից տրամադրված հաշվետվության բնօրինակը՝ արտահանված կոնյակի և բրենդիի սպիրտի խմբաքանակների նմուշների միջազգային հավատարմագրում ունեցող փորձարկման լաբորատորիայի կողմից տրամադրված ածխածնի, ջրածնի և թթվածնի իզոտոպային բաղադրության ու խաղողի հումքով արտադրված լինելու մասին փորձաքննության դրական եզրակացության վերաբերյալ, մինչդեռ Հավելվածի 3-րդ կետի 2-րդ ենթակետով և 13-րդ կետի 3-րդ ենթակետով կիրառվում են «միջազգային հավատարմագրում ունեցող փորձարկման լաբորատորիայի կողմից տրամադրված փորձաքննության դրական եզրակացություն»  ձևակերպումները: Նկատի ունենալով վերոգրյալը անհրաժեշտ է վերոնշյալ կարգավորումներում կիրառված ձևակերպումները  համապատասխանեցնել միմյանց:
8.	Հավելվածի 12-րդ կետի համաձայն՝ նախարարության համապատասխան ստորաբաժանումները դիմումը մուտքագրվելու և ծրագրի 11-րդ կետում նշված պայմանագիրը կնքվելու օրվան հաջորդող 5 աշխատանքային օրվա ընթացքում իրականացնում են դիմումի ուսումնասիրություն և անհամապատասխանությունների բացակայության դեպքում կազմում են N 3 ձևին համապատասխան եզրակացություն, որի հիման վրա Նախարարության համապատասխան ստորաբաժանումը, համապատասխան ֆինանսական միջոցների առկայության դեպքում, 5 աշխատանքային օրվա ընթացքում աջակցության գումարը փոխանցում է տնտեսավարող սուբյեկտին: Վերոնշյալ կարգավորումն ունի հստակեցման կարիք, քանի որ պարզ չէ տնտեսվարող սուբյեկտի դիմումի վերաբերյալ դրական եզրակացություն տրամադրելու, սակայն համապատասխան ֆինանսական միջոցների բացակայության դեպքում հիշյալ դիմումը ինչ կարգավիճակ է ունենալու, արդյոք համապատասխան ֆինանսական միջոցի բացակայությունը հանդիսանալու է դիմումի մերժման հիմք կամ հնարավոր է աջակցության գումարը փոխանցվի մասնակի և առկա ֆինանսական միջոցների չափով: 
Միաժամանակ հայտնում ենք, որ անհրաժեշտ է վերանայել դիմումը «մուտքագրվելու» վերաբերյալ ձևակերպումը, քանի որ դիմումները գրավոր տարբերակից բացի կարող են ուղարկվել նախարարություն նաև էլեկտրոնային եղանակով:
Բացի այդ, 12-րդ կետի «11-րդ» բառերն անհրաժեշտ է փոխարինել «10-րդ» բառերով՝ նկատի ունենալով, որ պայմանագիր կնքելու վերաբերյալ կարգավորումը նախատեսված է 10-րդ կետով:
9.	Հավելվածի 14-րդ կետում՝ նախարարության կողմից Դիմումի մերժման դեպքում արձանագրվում է մերժման հիմքը և դիմումատուին պատշաճ կարգով (գրությամբ) տեղեկացվում է Ծրագրի 9-րդ կետում նշված ժամկետում անհամապատասխանությունները վերացնելու և Ծրագրի 5-րդ, 6-րդ և 9-րդ կետերում նշված պայմաններով և ժամկետներում նոր Դիմում ներկայացնելու մասին։ Նշված կարգավորման մեջ կիրառված «պատշաճ կարգով» ձևակերպումն անհրաժեշտ է հստակեցնել և նախատեսել, թե նախարարության կողմից դիմումատուն ինչ եղանակով է տեղեկացվում դիմումի մերժման և մերժման հիմքերի վերաբերյալ: 
Բացի այդ, 14-րդ կետի «Ծրագրի 9-րդ կետում նշված ժամկետում» բառերն առաջարկում ենք փոխարինել «10 աշխատանքային օրվա ընթացքում» բառերով:
	1․ Ընդունվել է։










2. Ընդունվել է։







3. Ընդունվել է։










4. Ընդունվել է։




















5. Ընդունվել է։

6. Ընդունվել է։


7. Ընդունվել է։















8. Ընդունվել է 
  























9. Ընդունվել է։

	5. Ֆինանսների նախարարություն
	16․02․2024թ․

	
	N 01/9-2/3202-2024

	   1.	Նախագծով հաստատվող Կոնյակի սպիրտի արտահանման աջակցության ծրագրի (այսուհետ՝ Ծրագիր) նպատակն է աջակցել Հայաստանի Հանրապետությունում 2024 թվականին կոնյակի և բրենդիի սպիրտի արտահանմամբ զբաղվող տնտեսավարող սուբյեկտներին՝ կոնյակի և բրենդիի սպիրտների մնացորդների իրացվելիության հետ կապված ռիսկերը մեղմելու և ընթացիկ տարվա խաղողի մթերումների կազմակերպման համար անհրաժեշտ պայմաններն ապահովելու համար: Այդ նպատակով առաջարկվում է մինչև 2024թ. դեկտեմբերի 30-ը Ծրագրի շահառու համարվող տնտեսավարող սուբյեկտներին տրամադրել աջակցություն՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի և բրենդիի սպիրտներ արտադրողների կողմից 100 հազար լիտրը (100-տոկոսանոց սպիրտի հաշվարկով) իրացվելուց հետո այլ խմբաքանակների իրացման նպատակով յուրաքանչյուր լիտրի համար վճարված լրացուցիչ 100 դրամ պետական տուրքի՝ արտահանված կոնյակի և բրենդիի սպիրտների ծավալներին համարժեք չափով։ 
   Այս կապակցությամբ հարկ է նշել, որ կոնյակի սպիրտի արտահանումը խթանելու նպատակով վեը նշված օժանդակությունը դեռևս ՀՀ կառավարության 13.08.2020թ. N 1355-Լ որոշմամբ նախատեսվել է կորոնավիրուսի տնտեսական հետևանքների չեզոքացման 24-րդ միջոցառման շրջանակներում: Ընդ որում օժանդակության տրամադրման ժամկետն ի սկզբանե սահմանվել է 2020թ. սեպտեմբերի 1-ից մինչև դեկտեմբերի 31-ը, որը սակայն պարբերաբար (արդեն իսկ 5 անգամ) երկարաձգվել է՝ վերջին անգամ մինչև 2023թ. դեկտեմբերի 30-ը: 
   Հաշվի առնելով նշված ժամկետի պարբերաբար երկարաձգումները, բացահայտման կարիք ունի Ծրագրի անհրաժեշտությունն ու նպատակահարմարությունը՝ տրամադրված օժանդակության արդյունքում ապահովված թիրախների և տնտեսական արդյունավետության գնահատականի (այդ թվում, ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության առումով) տեսանկյունից։
   2. Հիմնավորման 3-րդ կետի համաձայն արտահանվող խմբաքանակի նմուշառումը և դրանց լաբորատոր փորձաքննության արդյունքների ներկայացումը կկատարվի միջազգային հավաստագիր ունեցող «Էս-ՋԻ-Էս Ինսպեքշն սերվիսիս լիմիթիեդ ընկերության հայաստանյան մասնաճյուղի կողմից՝ տնտեսավարողի միջոցների հաշվին: Այս կապակցությամբ անհրաժեշտ է հիմնավորել միայն տվյալ ընկերության ընտրության սկզբունքը, քանզի  սահմանափակվում են ոչ միայն տնտեսավարող սուբյեկտների հնարավորությունները՝ ավելի ցածր գնային առաջարկներով համանման ծառայություններ ձեռք բերելու, այլ նաև անհավասար պայմաններ են ստեղծվում տվյալ ոլորտում գործող, նույն որակավորումներն ունեցող ու համանման ծառայություններ մատուցող ընկերությունների համար: 
   3. Հիմնավորման համաձայն Նախագծի ընդունումը ենթադրում է ՀՀ պետական բյուջեից լրացուցիչ շուրջ 700.0 մլն դրամի ֆինանսավորում, ինչի կապակցությամբ հարկ է նշել, որ ՀՀ 2024թ. պետական բյուջեում նախատեսվել է 50.0 մլն դրամ՝ 100 հազար լիտրը գերազանցող մասի իրացման իրավունք ստացած 2023թ. դեկտեմբեր ամսին կոնյակի սպիրտի յուրաքանչյուր արտահանված լիտրի համար վճարված լրացուցիչ 100 դրամ պետական տուրքի չափով աջակցություն տրամադրելու նպատակով: 
   Հաշվի առնելով, որ Ծրագրից բխող ծախսերը նախատեսված չեն 2024թ. պետական բյուջեով, առաջարկում ենք ՀՀ կառավարությունում քննարկումների արդյունքում Նախագծի ընդունելի համարվելու դեպքում վերջինիս իրականացումը դիտարկել Էկոնոմիկայի նախարարությանը հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում (համապատասխանաբար խմբագրելով նախագծի 2-րդ կետը):
	1. Ցուցաբերվող աջակցության շնորհիվ 2020-2023 թվականներին իրացվել է շուրջ 28.5 մլն լիտր կոնյակի սպիրտ, որի արդյունքում ապահովվել է նույն թվականներին շուրջ 60.0 հազար խաղողագործների կողմից արտադրված խաղողի բերքի իրացման գործընթացի կազմակերպումը, խաղողի այգետարածքների մշակությունը և խաղողագործների հետագա գործունեությունը։ 
 Մյուս կողմից ցուցաբերված աջակցության շնորհիվ շուրջ 28.5 մլն լիտր կոնյակի սպիրտի իրացումից ստացված ավելի քան 118.0 մլն ԱՄՆ դոլարին համարժեք դրամ լրացուցիչ հասույթների հաշվին ավելացել են շահութահարկի և այլ հարկերի գծով պետական բյուջեի մուտքերը։  
[bookmark: _Hlk160185322]     Հարկ է նկատի ունենալ նաև, որ ցուցաբերվող աջակցությամբ տնտեսավարողներին հետ է վերադարձվում իրենց կողմից վճարված լրացուցիչ պետական տուրքի գումարը։    















2. Ընդունվել է։










3. Ընդունվել է։
   


	[bookmark: _Hlk131680345]6. Տարածքային կառավարման և ենթակառուցվածքների նախարարություն
	02.02.2024թ.

	
	N ԳՍ/15.3/3474-2024

	Դիտողություններ և առաջարկություններ չկան։
	

	[bookmark: _Hlk131680591]7․ Պետական եկամուտների կոմիտե
	07.02.2024թ․

	
	N 01/3-4/7486-2024

	1. Հիմք ընդունելով ԵԱՏՄ մաքսային օրենսգրքի 17-րդ հոդվածի կարգավորումները առաջարկվում է նախագծի հավելվածի 2-րդ գլխի 3-րդ կետի 3-րդ ենթակետը շարադրել հետևյալ խմբագրությամբ․
«Արտահանվող կոնյակի և բրենդիի սպիրտների խմբաքանակների նմուշառումը ապահովել են ապրանքների մաքսային հսկողության տակ գտնվելու ընթացքում»։
[bookmark: _Hlk160121484][bookmark: _Hlk160121610]2. «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության (այսուհետ` Միություն) մաքսային օրենսգրքի (Օրենսգիրք) 14-րդ հոդվածի 2-րդ կետի համաձայն` Միության մաքսային տարածքից արտահանվող Միության ապրանքները գտնվում են մաքսային հսկողության տակ մաքսային հայտարարագիրը գրանցելու կամ այնպիսի գործողություն կատարելու պահից, որն անմիջականորեն ուղղված է Միության մաքսային տարածքից ապրանքների արտահանումն իրականացնելուն, իսկ նշված հոդվածի 8-րդ կետի համաձայն` նույն հոդվածի 2-րդ կետում նշված Միության ապրանքները գտնվում են մաքսային հսկողության տակ մինչև Միության մաքսային սահմանը փաստացի հատելը, մաքսային հայտարարագիրը Օրենսգրքի 113-րդ հոդվածին համապատասխան հետ կանչելը կամ մինչև նույն հոդվածի 9-րդ և 10-րդ կետերում նշված հանգամանքների ի հայտ գալը:
Օրենսգրքի 17-րդ հոդվածի 1-ին կետի համաձայն` մաքսային մարմնի թույլտվությամբ անդամ պետությունների շահագրգիռ անձինք և պետական մարմիններն իրավասու են վերցնելու մաքսային հսկողության տակ գտնվող ապրանքների փորձանմուշներ և (կամ) նմուշներ` նույն հոդվածով սահմանված կարգին համապատասխան:
[bookmark: _Hlk160122044]Հաշվի առնելով վերոգրյալը` առաջարկվում է նախագծում մաքսային հսկողության տակ գտնվող ապրանքներից նմուշներ և (կամ) փորձանմուշներ վերցնելու հետ կապված նորմերը համապատասխանեցնել մաքսային օրենսդրությանը կամ նախատեսել հղումներ մաքսային օրենսդրության համապատասխան նորմերին, ինչպես նաև նախագծի 1-ին կետով հաստատվող հավելվածի (այսուհետ` հավելված) 3-րդ կետի 3-րդ ենթակետում մանրամասնել, թե մաքսային գործառնությունների իրականացման որ փուլում և ինչպես է իրականացվելու նմուշառումը` հաշվի առնելով այն, որ «Մաքսային կարգավորման մասին» օրենքի 191-րդ հոդվածի 1-ին մասի համաձայն` արգելվում է մաքսային հսկողության ներքո գտնվող ապրանքներն ու տրանսպորտային միջոցներն առանց մաքսային մարմնի թույլտվության մասնակի կամ ամբողջությամբ հանձնելը, օտարելը կամ ոչնչացնելը, ինչպես նաև ապրանքների և տրանսպորտային միջոցների բեռնումը, բեռնաթափումը, փոխաբեռնումը, փաթեթների վնասվածքների վերացումը, փաթեթների բացումը, փաթեթավորումը, վերափաթեթավորումը կամ այդ ապրանքների կամ դրանց ուղեկցող փաթեթների վրա դրված նույնականացման միջոցները փոխելը:
[bookmark: _Hlk160122281]3. Օրենսգրքի 341-րդ հոդվածի 1-ին կետի համաձայն` մաքսային հսկողության տակ գտնվող ապրանքները և դրանց փաստաթղթերը, տրանսպորտային միջոցների բեռնասրահները (հատվածամասերը), շինությունները, տարողությունները և այլ վայրեր, որտեղ գտնվում են կամ կարող են գտնվել մաքսային հսկողության ենթակա ապրանքները, կարող են մաքսային մարմինների կողմից նույնականացվել նույնականացման միջոցների կիրառմամբ, ինչպես նաև ապրանքների փորձանմուշներ և (կամ) նմուշներ վերցնելու, ապրանքների մանրամասն նկարագրության, գծագրեր կազմելու, մասշտաբային պատկերների, լուսանկարների, իլյուստրացիաների պատրաստման, ապրանքներն ուղեկցող և այլ փաստաթղթերի օգտագործման, ինչպես նաև այլ միջոցներով: Նույն հոդվածի 2-րդ կետի համաձայն` նույնականացման միջոցների շարքին են դասվում կապարակնիքները, կնիքները, թվային, տառային և այլ տեսակի դրոշմավորումը, նույնականացման նշանները, դրոշմակնիքները, սեյֆ-փաթեթները և ապրանքների նույնականացումն ապահովող այլ միջոցները: Հաշվի առնելով նշվածը` առաջարկում ենք Հավելվածի 6-րդ կետի 1-ին ենթակետում և ամբողջ Նախագծում «կապարակնիք» բառը փոխարինել «նույնականացման միջոցներ» բառերով, «համարը» բառից հետո լրացնել «` առկայության դեպքում» բառերը:
[bookmark: _Hlk160176040]4. Որոշման նախագծի 1-ին կետով հաստատվող հավելվածում  օգտագործվում է «հարկային պարտավորություն» եզրույթը և որի վերաբերյալ ՀՀ պետական եկամուտների կոմիտեն պետք է տրամադրի տեղեկանք, սակայն հաշվի առնելով այն հանգամանքը, որ հարկային պարտավորություն է համարվում նաև անշարժ գույքի և փոխադրամիջոցների գույքահարկի գծով հարկ վճարողի պարտավորություններ, որոնց մասով հաշվառումն իրականացվում է ՏԻՄ-երի կողմից և հարկային մարմինը այդ պարտավորությունների վերաբերյալ տեղեկատվություն չունի, առաջարկվում է  «հարկային պարտավորություն» բառերը փոխարինել «հարկային մարմնի կողմից վերահսկվող եկամուտներ» բառերով:
Միաժամանակ, հարկ ենք համարում նշել, որ նախագծին կից ներկայացված հիմնավորման համաձայն՝ նախագծով առաջարկվում է նախագծի ընդունումից հետո մինչև 2024 թվականի դեկտեմբերի 30-ը կոնյակի սպիրտներ արտահանող իրավաբանական անձանց և անհատ ձեռնարկատերերին տրամադրել աջակցություն՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի և բրենդիի  սպիրտներ արտադրողի կողմից 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման իրավունքի ձեռքբերման համար տնտեսվարող սուբյեկտի կողմից վճարված Պետական տուրքի մասին օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի չափով։
Նախագծի ընդունման դեպքում անհրաժեշտություն է առաջանալու այդ նպատակով պետական բյուջեում նախատեսել շուրջ 700.0 մլն դրամ գումար, սակայն հիմնավորման մեջ չկա համապատասխան վերլուծություն, թե նշված միջոցառումը ինչ ազդեցություն կունենա բյուջեի եկամուտների ավելացման վրա:  
	1. Ընդունվել է։





2. Ընդունվել է։





































3. Ընդունվել է։




















4. Ընդունվել է։



